ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    
1. Ընթացիկ իրավիճակը և իրավական ակտի ընդունման անհրաժեշտությունը
	Երևան քաղաքի բյուջեում առկա է որոշակի թերհավաքագրում, հատկապես՝ հանրային տրանսպորտի ուղեվարձերի վճարման մասով: 2025 թվականի բյուջեով տրանսպորտի ուղեվարձերի եկամտից ստացված միջոցները նախատեսվել էր 21,303,814.7 հազար դրամ, սակայն ընթացիկ տարվա կանխատեսումներով այդ մասով սպասվում է շուրջ 5.5 մլրդ դրամ թերհավաքագրում (04.11.25թ. դրությամբ փաստացի հավաքագրում՝ 12,806,901.2 հազար դրամ)։ Ստացված միջոցների պակասը հանգեցնում է ծախսերի ֆինանսավորման դժվարություններին։ Անհրաժեշտություն է առաջանում Երևանի քաղաքապետարանին 2025 թվականի համար տրամադրել այլ դոտացիա, որը կուղղվի 2025 թվականի ծախսերի ֆինանսավորմանը, որոնք պետք է իրականացվեին տրանսպորտի ուղեվարձի եկամտից ստացված միջոցներով: 
	Մասնավորապես, Երևան քաղաքի 2025 թվականի բյուջեով տրանսպորտային բարեփոխումների շրջանակներում նախատեսվել է քաղաքային բյուջեի միջոցներից հատկացնել 26,332,884.3 հազար դրամ «Երևանի էլեկտրատրանսպորտ», «Երևանի ավտոբուս» և «Կարեն Դեմիրճյանի անվան Երևանի մետրոպոլիտեն» ՓԲԸ-ներին՝ պահպանման ծախսերի իրականացման նպատակով։ Միաժամանակ, 	Երևան քաղաքի սեփական միջոցներով 2025 թվականին իրականացվում են բազմաթիվ խոշոր ծրագրեր: Մասնավորապես, ավելի քան 100 բակային տարածքների հիմնանանորգման, ֆուտբոլի դաշտերի կառուցման աշխատանքների իրականացման համար նախատեսվել է շուրջ 4.5 մլրդ դրամ, մանկապարտեզների շենքերի և դրանց բակային տարածքների հիմնանորոգման և բարեկարգման աշխատանքներին՝ շուրջ 1.4 մլրդ դրամ, փողոցների միջին նորոգման աշխատանքներին՝ շուրջ 1.7 մլրդ դրամ, աղբահանության աշխատանքների պատշաճ և արդյունավետ կազմակերպման նպատակով թվով 27 մեքենա-մեխանիզմների ձեռքբերմանը՝ շուրջ  1.2 մլրդ դրամ:
	Երևան քաղաքի համար առաջնահերթություններից մեկը հանրային տրանսպորտի արդիականացումն ու տրանսպորտային շարժակազմի համալրումն է։ Մասնավորապես, նախատեսվում է 45 նոր տրոլեյբուսների ձեռքբերում, որի պայմանագրի արժեքի 30 տոկոսն արդեն իսկ նախատեսվել է ՀՀ կառավարության կողմից։ Սակայն ծրագրի ամբողջական իրագործման համար անհրաժեշտ է նաև մնացած 70 տոկոսի ֆինանսավորումը։ 
	Հետևաբար, ընթացիկ ծախսերի ապահովման և համայնքային ծրագրերի ամբողջական ֆինանսավորման համար  համար անհրաժեշտ է առնվազն լրացուցիչ 3.0 մլրդ դրամ՝ հաշվի առնելով նաև բյուջետային ծրագրերով նախատեսված տնտեսումները, ինչպես նաև արդեն արձանագրված և կանխատեսվող չկատարումները։
	 Վերոգրյալի համատեքստում նախագծով առաջարկվում է կառավարության 27.12.2024թ. N 2060-Ն որոշման 28.1 կետի համաձայն՝ «1139-11003 Հարկաբյուջետային ռիսկերի կառավարման պահուստ» միջոցառումից հատկացումներ կատարել «1139-11001 ՀՀ կառավարության պահուստային ֆոնդ» միջոցառմանը՝ համալրելով այն,  որից հետո «1139-11001 ՀՀ կառավարության պահուստային ֆոնդ» միջոցառումից 3,028,410.0 հազար դրամ գումարն ուղղել «1212 Տարածքային զարգացում» ծրագրի «12031 Երևանի քաղաքապետարանին սեփական լիազորությունների իրականացմանն աջակցություն (այլ դոտացիաներ)» միջոցառմանը՝ թերհավաքագրումները փակելու նպատակով,  իսկ համայնքի այլ եկամուտներից հավաքագրված միջոցները 2026 թվականին, որպես տարեսկզբի ազատ մնացորդ, կուղղվեն թվով 45 տրոլեյբուսների պայմանագրային գնի   70 տոկոսի  վճարմանը:

2․Ակնկալվող արդյունքը.
	Նախագծի ընդունումը հնարավորություն կտա ապահովել Երևան քաղաքի համայնքային առաջնահերթ ծրագրերի իրականացումը, այդ թվում թվով 45 տրոլեյբուսների ձեռքբերումը։      
      
3․ Նախագծի մշակման գործընթացում ներգրավված ինստիտուտները և անձինք
        Երևանի քաղաքապետարան:
4․ Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
5․ Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։
6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։
   Նախագծի մշակումը բխում է «Կառավարության 2021-2026թթ ծրագիր»-ի  գլուխ   6. «Ինստիտուցիոնալ զարգացում» 6.6 «Տարածքային կառավարումը եվ տեղական ինքնակառավարումը կառավարումը» ռազմավարական փաստաթղթի դրույթների հետ։
